
8 aprel 2021-ci il, cümə axşamı 7

“Su İdmanı sarayı” MMC 
SPA mərkəzi üçün “Harvia” markalı 30 KW 

buxar generatorunun satın alınması məqsədilə 

kotirovka sorğusu həyata keçirir
Maraqlanan təşkilatlar 012-491-91-91 nömrəli tele-

fonla əlaqə saxlaya bilərlər.Əlaqələndirici şəxs- Rəşad 
Əbdürəhmanov.

Kotirovka sorğusunda iştirak etmək üçün sənədlər 
13 aprel 2021-ci il saat 18.00-dək qəbul olunur. 

Ünvan- AZ1003. Bakı şəhəri, Səbail rayonu, 
 Akademik Əhəd Yaqubov küçəsi 15.

Tender komissiyası

B İ L D İ R İ Ş
“Xalq qəzeti”nin 3 mart 2021-ci il tarixli nömrəsində 

Goranboy Subartezian Quyularının İstismarı İdarəsinin 
Lot-1. subartezian quyularının (yeni kalonun qa-

zılması, elektrik təsərrüfatının təmiri, su sayğaclarının 
quraşdırılması və abadlıq işləri) təmiri işlərinin satın 
alınması məqsədilə dərc olunmuş açıq tenderində 
iştirak üçün sənədlərin təqdim olunması müddəti 7 aprel 
2021-ci il saat 10.00-a, tender təklifi və bank təminatının 
təqdim edilməsi vaxtı isə 15 aprel 2021-ci il saat 
 18.00-dək uzadılmışdır.

İddiaçıların təklifləri 16 aprel 2021-ci il saat 10.00-da 
açılacaqdır. 

Əlaqələndirici şəxs-Əmiraslanov Arzu Xaliq oğlu, 
telefon – (02224) 5-24-08.

Ceyrançöl  Qış  Otlaqlarının  Su  Təminatı 
Sistemlərinin  İstismarı  İdarəsi 

AÇIQ  TENDER  ELAN  EDİR
Tender 3 (üç) lot üzrə keçiriləcəkdir.
Lot-1.Tikinti materiallarının satın alınması.
Lot-2.Nəqliyyat vasitələri və maşın-

mexanizmlər üçün ehtiyat hissələrinin satın 
alınması .

Lot-4.Təmir işləri üçün boruların satın 
alınması.

Tender iştirakçılarına təklif olunur ki, 
öz tender təkliflərini dövlət satınalmalarının 
vahid internet portalı vasitəsilə elektron 
formada təqdim etsinlər. Tender təkliflərinin 
qiymətləndirilməsində aşağıdakı meyarlara 
üstünlük veriləcəkdir: 

-aşağı qiymət, yüksək keyfiyyət, 
müqavilənin vaxtında yerinə yetirilməsi və 
podratçının aidiyyəti xidmətlər üzrə ixtisas 
göstəricilərinin uyğunluğu.

Müqavilənin yerinə yetirilmə müddəti 
2021-ci il dekabrın 30-na kimidir.

Tenderlə əlaqədar məlumat almaq 
üçün elektron qaydada əlaqələndirici şəxsə 
müraciət etmək lazımdır. Əlaqələndirici şəxs 
–Tağıyev İlqar Rəşid oğlu.

Ünvan- Tovuz rayonu, S.Məmmədov 
küçəsi 3.

E-mail: ceyrancholqostsii@mst.gov.az
Telefon- 055 -634- 58- 80.
Maraqlananlar tenderin əsas şərtlər toplu-

sunu (əsas şərtlər toplusu Azərbaycan dilində 
hazırlanmışdır) tenderdə iştirak üçün elektron 
müraciət etdikdən və aşağıda qeyd olunan 
hesaba hər bir lot üçün 100.00 (bir yüz) manat 
məbləğdə vəsaiti ödədikdən sonra dövlət sa-
tınalmalarının vahid internet portalı vasitəsilə 
elektron qaydada ala bilərlər. Ödənilmiş iştirak 
haqqı heç bir halda geri qaytarılmır.

Bank rekvizitləri:
• Ceyrançöl Qış Otlaqlarının Su Təminatı 

Sistemlərinin İstismarı İdarəsi 
• H\ h- AZ88CTRE 

00000000000002353503
• VÖEN- 7300139671
• Bank- Dövlət Xəzinədarlığı Agentliyi
• VÖEN- 1401555071
• Kod- 210005
• M\h- AZ41NABZ 

01360100000000003944
• S.W.İ.F.T- BİK CTREAZ22
Əlavə qeyd Ceyrançöl QOSTSİ İdarəsinin 

xüsusi hesabı 
Fond-3
BSK-142575
Malgöndərənlər (podratçılar) iddiaçı sta-

tusu almaq və tenderdə iştirak üçün aşağıda-
kı sənədləri təsdiq olunmuş qaydada elektron 
formada təqdim etməlidirlər:

-iştirak haqqının ödənilməsini təsdiq edən 
bank sənədi;

-tender təklifi (tender təklifləri zərflərin 
açıldığı gündən sonra ən azı 30 (otuz) bank 
günü qüvvədə olmalıdır);

-tender təklifinin birinci əlavəsi kimi tender 
təklifinin ümumi qiymətinin 1 (bir)  
faizi məbləğində tender təklifinin təminatı 
- bank zəmanəti (təminatın qüvvədə olma 
müddəti tender təklifinin qüvvədə olma 
müddətindən ən azı 30 (otuz) bank günü çox 
olmalıdır);

-malgöndərən (podratçı) haqqında tələb 
olunan sənədlər.

Bu sənədlərə aşağıdakılar daxildir:
-malgöndərənin (podratçının) tam adı, 

hüquqi statusu, qeydiyyatdan keçdiyi ölkə və 
rekvizitləri;

-malgöndərənin (podratçının) son 
bir ildəki (əgər daha az müddət fəaliyyət 
göstərirsə, bütün fəaliyyəti dövründəki) 
maliyyə vəziyyəti barədə bank sənədi;

-malgöndərənin (podratçının) ixtisas 
göstəricilərinə aid məlumat (bu məlumatlar 
tenderin əsas şərtlər toplusunda tələb edilən 
sənədlərdə və formalarda təqdim olunmalıdır);

-Azərbaycan Respublikasında vergilərə 
və digər icbari ödənişlərə aid yerinə 
yetirilməsi vaxtı keçmiş öhdəliklərin olma-
ması haqqında müvafiq vergi orqanlarından 
arayışlar;

-vergilər nazirliyi tərəfindən həmin iddia-
çıların işçilərinin sayı, əmlakları, avadanlıqları 
və lazımi texniki imkanlarının olması barədə 
rəsmi arayış;

Sosial Müdafiə Fonduna borcu olub- 
olmaması barədə arayış;

İddiaçıların müvafiq mallar üzrə mənşə və 
uyğunluq sertifikatları.

Malgöndərənlər (podratçılar) 1 və 4-cü 
bəndlərdə qeyd olunan sənədləri 29 aprel 
2021-ci il saat 10.00-a kimi tender komissi-
yasına dövlət satınalmalarının vahid internet 
portalı vasitəsilə elektron təqdim etməlidirlər.

Malgöndərənlər (podratçılar) öz tender 
təkliflərini və bank təminatını 7 may 2021-ci il 
saat 18.00-a qədər elektron portal vasitəsilə 
təqdim etməlidirlər.

Göstərilən tarixdən gec təqdim edilən 
təkliflər dövlət satınalmalarının vahid internet 
portalı vasitəsilə qəbul olunmayacaqdır.

Tender təklifi zərfləri 11 may 2021-ci 
il saat 10.00-da elektron portal vasitəsilə 
açılacaqdır.

Tender komissiyası

Vaksinləmə sağlam və  
təhlükəsiz həyatımızın qarantıdır

Aprelin 6-da Azərbaycan Prezidenti 
İlham Əliyev ÜST-ün rəhbərinə ünvan-
ladığı  video-müraciətdə pandemiya 
ilə bağlı təcrübəsi və pandemiyanın 
kəskin fazasının mümkün qədər tez 
bitməsi üçün görülən tədbirlərdən 
danışıb. T.Qebreyesus dövlət başçı-
mızı peyvəndlərə bərabərhüquqlu, 
məqbul qiymətə, vaxtında və uni-
versal əlçatanlığın təmin olunması 
ilə bağlı BMT-nin İnsan Hüquqları 
Şurasına göstərdiyi dəstəyə görə 
alqışlayıb. Həmçinin cənab Prezidentin 
peyvəndlərin ədalətli şəkildə paylan-
ması üçün  ÜST tərəfindən daha çox 
işlər görülməli olduğu fikri ilə razılaşdı-
ğını bildirib.

Son zamanlar bir sıra ölkələrdə 
COVID–19 virusuna yoluxma faktı 
yenidən artmaqdadır. Təəssüf ki, bu hal 
Azərbaycandan da yan keçmir. Dün-
ya alimlərinin və səhiyyə qurumlarının 
müşahidəsi bunu göstərir ki, pandemi-
yadan qurtulma yolu yalnız vaksina-
siyadır. Yəni, əhalinin kütləvi şəkildə 
 immunitetinin yaradılması ilə biz  
COVID–19 virusundan can qurta-
ra biləcəyik. Azərbaycanda  əhalinin 
vaksinasiyası sahəsində mühüm işlər 
görülür. Belə ki, Azərbaycan regionda, 
həm əhalinin peyvəndlənməsində, həm 
də pandemiya dövründə virusa yoluxan-
ların tibbi yardımının əlçatanlığında öndə 
gedən ölkələrdən hesab edilir.  

Qeyd edək ki, koronavirusla 
mübarizədə ölkələrdə infrastrukturun 
qurulmasının əhəmiyyəti böyükdür. 
Azərbaycanda da laboratoriyaların gücü-
nün artırılması, modul tipli xəstəxanaların 
istifadəyə verilməsi, onların tibbi 
ləvazimatlarla təmin olunması, çarpayıla-
rın bu istiqamətdə istifadəsinin artırılması, 
dərman preparatlarının vaxtında ölkəyə 
gətirilməsi və digər tədbirlər ölkəmizin 
və cəmiyyətimizin bu xəstəlikdən az 
zərərlə çıxmasında mühüm rol oynadı. 
Hətta,    belə çətin məqamda Azərbaycan 
koronavirusla mübarizədə yüksək fəallıq 
göstərərək dost ölkələrə də yardım əlini 
uzatdı. Ümumilikdə, 30-dək ölkəyə yar-
dım edildi. Ölkəmiz ÜST-ün tövsiyələrinə 
uyğun olaraq, iqtisadi cəhətdən zəif 
olan ölkələrdən də köməyini əsirgəmədi. 
Azərbaycan Qoşulmama Hərəkatının 
sədri kimi, dünya ölkələrini bu aman-
sız xəstəliklə mübarizəyə çağırdı. 
Azərbaycan həm ÜST, həm də BMT 
səviyyəsində, bir sözlə, beynəlxalq 
müstəvidə koronavirusla mübarizədə 
həmrəyliyə, birliyə çağıran təşəbbüskar 
ölkə kimi tarixə düşdü. Azərbaycan Prezi-
dentinin təşəbbüsü və sədrliyi ilə Türk-
dilli Dövlətlərin Əməkdaşlıq Şurasının, 
habelə Qoşulmama Hərəkatının Təmas 
Qrupu formatında Zirvə görüşlərinin 
keçirilməsi bu Hərəkata və Ümumdünya 
Səhiyyə Təşkilatına üzv olan yardıma 
ehtiyacı olan dövlətlərə maddi yardım 
göstərilməsi Azərbaycanın beynəlxalq 
arenada etibarlı tərəfdaş ölkə olmasının 
bariz nümunəsidir. Prezident İlham Əliyev 
çıxışlarında ümumbəşəri bəlaya çevrilən 
bu virusa qarşı mübarizədə insanların 
sağlamlığının və sosial müdafiəsinin 
təmin edilməsinin vacibliyini vurğuladı və 
bütün üzv dövlətləri birgə əməkdaşlığa, 

qarşılıqlı dəstəyə çağırdı. Vaksinlərin 
bölüşdürülməsinə nəzarət edən COVAX -ı 
ədalətli olmağa səsləyən də məhz Pre-
zident İlham Əliyev oldu. Koronavirusla 
mübarizədə “qızıl açar” rolunu oynayan 
vaksinlərin ölkəyə vaxtında gətirilməsi, 
peyvəndləmə işinə Avropanın qabaqcıl 
ölkələri ilə birlikdə start verilməsi, Cənubi 
Qafqazda xəstəliklə mübarizədə peyvənd 
prosesinə ilk başlayan ölkə olması və 
Azərbaycanın peyvənd olunmuş əhalinin 
faizinə görə MDB regionunda liderliyi, 
məhz dövlət başçısının koronavirusla 
mübarizəyə xüsusi diqqət və nəzarəti 
sayəsində mümkün oldu.

Cəmiyyətimizin dövlətimizə həmrəylik 
göstərməsi ölkəmizi tibbi, iqtisadi və 
sosial nöqteyi-nəzərdən müəyyən 
mənada qorumuş oldu. Əhalinin xeyli 
hissəsi artıq peyvənd olunub və insanlar 
bunun faydasını anlayırlar. Vaksinasi-
ya işi davam edir və Azərbaycan qalan 
əhalinin də peyvənd olunması üçün 
bütün mümkün tədbirlərdən istifadə edir. 
Yaxın bir il ərzində əhalinin yetmiş faizinin 
peyvənd olunması qarşıda duran vacib 
məsələdir. Bu, bizim sağlam və təhlükəsiz 
həyatımızın təmin olunması deməkdir. 
Vaksin olunan insanlar ay yarımdan 
sonra orqanizmdə yaranan immuni-
tet və anticisimlər səbəbindən özünü 
gələcəkdə baş verəcək ağırlaşma halına 
qarşı hazırlayır. Yəni, həm tibbi nöqteyi-
nəzərdən, həm də psixoloji cəhətdən 
insan buna hazır olur. Digər tərəfdən, 
peyvənd olunan şəxslərin gələcəkdə xari-
ci ölkələrə səfər zamanı heç bir problemlə 
üzləşməyəcəkləri deyilir. Peyvənd olunan-
ların sayının artması, təbii ki, xəstəliklə 
mübarizədə təhlükəsizliyin təminatıdır. 
Bəziləri elə düşünür ki, peyvənd olunanlar 
koronavirusa yoluxmayacaq. Əslində, 
vaksinasiya yoluxmanın deyil, təhlükənin 
qarşısını almağa xidmət edir. 

COVID–19-a səbəb olan SARS-CoV-2 
virusunun mənşəyinə dair məruzənin 
yayılmasına həsr olunmuş mətbuat 
konfransında Ümumdünya Səhiyyə 
Təşkilatının (ÜST) rəhbəri, doktor Tedros 
Qebreyesus deyib ki, biz hələ virusun 
mənbəyini tapmamışıq, buna görə elmi 
araşdırmaları davam etdirmək və bundan 
ötrü bütün səyləri əsirgəməmək lazımdır. 
Bu məqsədlə Avstraliya, Böyük Britaniya, 
Vyetnam, Almaniya, Danimarka, Qətər, 
Keniya, Çin, Hollandiya, Rusiya, ABŞ 
və Yaponiyadan olan 34 nəfərdən ibarət 
alimlər qrupu yanvar ayında infeksiya-
nın mənbəyi olan Çinin Uhan şəhərində 
olublar. Mütəxəssislər virusun mənşəyinin 

dörd: vəhşi heyvandan insana ötürülməsi, 
vasitəçi heyvanla ötürülməsi, dondu-
rulmuş qida məhsulları ilə yoluxma 
və laboratoriyadan sızma versiyasını 
araşdırıblar. Amma son bir nəticəyə gələ 
və mövcud fərziyyələrdən birini tamamilə 
təkzib və ya təsdiq edə bilməyiblər. 
Məruzədə deyilir ki, hətta, səfər zamanı 
mütəxəssislərdə gələcək araşdırmalarda 
cavablandırılacaq bir sıra suallar yaranıb.

Doktor Tedros vurğulayıb ki, elm 
adamlarının zəngin məlumatlar əldə 
etdiklərinə baxmayaraq, 2019-cu ilin 
sentyabr ayına aid bioloji nümunələr də 
daxil olmaqla, koronavirus infeksiyasına 

ilk yoluxma hadisələrini araşdırmaq 
üçün onlara Çin səlahiyyətlilərindən 
əlavə məlumatlar lazımdır: 
“Mən bir qrup elm adamı ilə 
ünsiyyətdə oldum, onlar mənə 
təsdiqlənməmiş məlumatları əldə 
etməyə çalışarkən qarşılaşdıqları 
çətinliklərdən bəhs etdilər. Mən 
ümid edirəm ki, gələcəkdə birgə 
araşdırmalar zamanı vaxtında və 
daha tam məlumat mübadiləsi 
aparılacaqdır”.

Alimlər vəhşi heyvan əti satılan 
Uhan bazarında çoxsaylı yolux-
ma hallarını təsdiqləyiblər, lakin 
yoluxmanın mənbəyi hələ də 
müəyyən edilməyib. Ekspertlər 

qeyd ediblər ki, araşdırmaları davam 
etdirmək, Uhan və ətrafındakı bazarlarda 
satılan ətin mənşəyini yoxlamaq lazım-
dır. Lakin koronavirusun yayılmasında 
onların rolu hələ ki, aydın deyil. Virusun 
bazarlardan birinə necə düşdüyünü 
anlamaq üçün məhsullarını orada satan 
bütün fermerlər və təchizatçıları sorğula-
maq və onların bütün əlaqələrini izləmək 
lazımdır. Ekspertlər Uhandakı bir neçə 
laboratoriyada olublar və laboratoriya-
nın sızması nəticəsində virusun insana 
ötürülmə ehtimalının az olduğu qənaətinə 
gəliblər. ÜST rəhbəri isə hesab edir ki, 
bu versiyanın təhlili dərin olmayıb, daha 
çox məlumatlara və əlavə araşdırmala-
ra ehtiyac var: “Komanda laboratoriya 
sızmasının ən az ehtimal olunan fərziyyə 
olduğu qənaətinə gəlsə də, bunun əlavə 
araşdırmaya ehtiyacı var. ...Virusun 
mənşəyini müəyyənləşdirmək üçün vaxt 
lazımdır, bu, bizim dünya qarşısında 
borcumuzdur. O zaman gələcəkdə bunun 
təkrarlanmaması üçün kollektiv tədbirlər 
görə bilərik. Bir araşdırma səfəri zamanı 
bütün suallara cavab tapmaq mümkün 
deyil”.

ÜST rəhbəri və bir sıra dünya lideri 
qlobal pandemiyalara hazırlığın artırılma-
sı üzrə beynəlxalq müqavilənin hazırlan-
masına çağırıblar. Onların bəyanatında 
COVID–19 pandemiyasının “hər kəsin 
müdafiə olunmayacağına qədər heç kəsin 
özünü təhlükəsiz hiss edə bilməməsinə” 
xəbərdarlıq olduğu bildirilir. Virusdan 
müdafiə üçün isə peyvəndləmənin 
 vacibliyi xüsusi qeyd edilir.

Çox güman ki, kollektiv immunitet 
yaranandan sonra pandemiyanın bitdiyini 
deyə biləcəyik. Ötən ildən bəri ölkədə 
275 mindən çox insan koronavirusa 
yoluxub. Xəstəliyi asimptomatik və test 
vermədən keçirən şəxsləri də nəzərə 
alsaq, bu rəqəmlər, ümumilikdə, təxminən 
600 min nəfərdən çox insan deməkdir. 
İki ay ərzində peyvənd vurulanların sayı 
da 950 mini ötüb. Yoluxanlarla peyvənd 
vurulanları nəzərə alsaq, bu, 2 milyona 
yaxın insan deməkdir. Deməli, hələ 3 mil-
yondan çox insanın ya virusa yoluxması, 
ya da peyvənd olunması lazımdır. Ən 
vacib, təhlükəsiz yol isə peyvənd olun-
maqdır. Buna görə də hər kəs vaksinasi-
ya prosesində aktiv iştirak etməli, bəlanın 
ölkəmizdən çəkilməsi üçün öz töhfəsini 
verməlidir.

Zərifə BƏŞİRQIZI,  
“Xalq qəzeti”

Azərbaycanın COVID–19 ilə mübarizədə atdığı addımları 
dəyərləndirərkən, nə qədər böyük işlər görüldüyünü anlamaq 
mümkündür. Ümumdünya Səhiyyə Təşkilatı (ÜST) tərəfindən pandemiya 
elan olunduqdan sonra ölkəmiz bu xəstəliklə bağlı ciddi və əməli 
tədbirlər görməyə başladı. Halbuki, o vaxt bir çox ölkələr koronavirusla 
mübarizədə passivlik göstərirdilər. Azərbaycan xəstəliklə mübarizəyə 
ilk qoşulan ölkələrdən biri oldu və ölkəmizdə dövlət səviyyəsində 
preventiv və qabaqlayıcı tədbirlər həyata keçirildi. Bunun nəticəsində, 
respublikamız istər iqtisadiyyatı, istərsə də əhalisi pandemiyanın 
dağıdıcı təsirinə ən az məruz qalmış ölkələr sırasında yer aldı. Payız 
dönəmində Azərbaycan gözlənilən ikinci və üçüncü dalğanın qarşısının 
alınması istiqamətində də mühüm işlər gördü, yoluxma azaldı.

Kəşfiyyat bölmələri ilə 
döyüş hazırlığı üzrə 
məşğələlər keçirilir 

 �   Müdafiə nazirinin təsdiq etdiyi 2021-ci 
il üçün döyüş hazırlığı planına uyğun olaraq, 
peşəkarlıq səviyyəsinin artırılması məqsədilə 
kəşfiyyat bölmələri ilə müvafiq məşğələlər 
keçirilir.

Müdafiə Nazirliyinin 
mətbuat xidmətindən verilən 
məlumatda  bildirilir ki, 

praktiki dərslərdə əsas diqqət 
Vətən müharibəsində qazanı-
lan təcrübə nəzərə alınmaqla 

kəşfiyyatçıların gündüz və 
gecə vaxtı, məhdud görünüş 
və istənilən hava şəraitində, 
dağlıq və digər mürəkkəb 

relyefli ərazilərdə fəaliyyətinin 
təkmilləşdirilməsinə yönəlib.

“Yaşıl Marafon” çərçivəsində 
ağacəkmə aksiyaları davam edir

IDEA İctimai Birliyindən 
AZƏRTAC-a verilən 
məlumata görə, aprelin 7-də 
könüllü gənclərin iştirakı 
ilə Şəmkir rayonunda 3300 
ədəd, Göygöl rayonunda 
3333 ədəd, Ağdaş rayonun-
da isə 250 ədəd ərazilərin 
torpaq-iqlim şəraitinə uyğun 
müxtəlif cinsli ağac əkilib. 

IDEA İctimai Birli-
yi və Ekologiya və Təbii 
Sərvətlər Nazirliyinin birgə 
təşkilatçılığı ilə keçirilən 
layihənin əsas məqsədi 
yaşıllıq sahələrini artırmaq, 
ağac əkilməsini təşviq edərək 
ətraf mühitin mühafizəsinə, 
o cümlədən ölkəmizin flora 

biomüxtəlifliyinin artırılması-
na, yaşıllıqların qorunması ilə 
bağlı maarifləndirməyə töhfə 
verməkdir. 

Ümumi ekoloji vəziyyətin 
yaxşılaşdırılmasında, eyni 
zamanda, iqlim dəyişmələri 
ilə bağlı təsirlərin minimuma 
endirilməsində əvəzsiz rolu 
olan yaşıllıqların artırılmasına 
xüsusi önəm verən IDEA İcti-
mai Birliyi Ekologiya və Təbii 
Sərvətlər Nazirliyi ilə birgə 
ölkəmizin digər rayonlarında 
da genişmiqyaslı ağacəkmə 
tədbirlərini davam etdirir.

Yaz və payız 
mövsümlərində ölkə üzrə 
1 milyona yaxın ağac 
əkilməsini hədəfləyən layihə 
tərəfdaşları hər kəsi bu 
təşəbbüsə dəstək olmağa 
və təbiətimizin yaşıl gələcəyi 
naminə birləşməyə çağırır.

AZƏRTAC

Heydər Əliyev Fondunun vitse-prezidenti, IDEA 
İctimai Birliyinin təsisçisi və rəhbəri Leyla Əliyevanın 
təşəbbüsü ilə “Ümumrespublika Yaşıllaşdırma 
Marafonu” (“Yaşıl Marafon”) çərçivəsində növbəti 
ağacəkmə aksiyaları keçirilib. 

Azərbaycanda koronavirusa  
2595 yeni  yoluxma faktı qeydə alınıb

 � Azərbaycan Respublikasında koronavirus 
infeksiyasından 1073 nəfər müalicə olunaraq 
sağalıb, 2595 yeni  yoluxma faktı qeydə alınıb.   

Nazirlər Kabineti yanında operativ qərargahdan 
verilən məlumata görə,  COVID–19 üçün götürülən analiz 
nümunələri müsbət çıxmış 37 nəfər vəfat edib. 

Hazırkı dövrədək ölkəmizdə  276 min 464 nəfərin korona-
virus infeksiyasına yoluxması faktı müəyyən edilib. Onlardan 
244 min  540 nəfər müalicə olunaraq sağalıb, 3780 nəfər 
vəfat edib. Aktiv xəstə sayı 28144 nəfərdir.

Ötən müddət ərzində 2 milyon  963 min 12 test aparılıb. 
Dünənki test sayı isə 14593-dür. 

2020-ci ilin payızından Şuşaya da 
yeni həyat, yeni nəfəs gəldi. Ali Baş 
Komandan İlham Əliyevin rəhbərliyi ilə, 
igid Azərbaycan əsgərinin qanı, canı 
bahasına mənfur düşməndən azad olan 
şəhərin dağıdılan, sökülən, yerlə yek-
san edilən hər bir abidəsi dövlətimizin 
qüdrəti və qüvvəti sayəsində yenidən 
qurulacaq. Divarlarında, daşlarında tarix 
yaşayan, babalarımızın ruhu hopmuş 
qeyrət qalamız bundan sonra da yüz 
illər boyu yaşayacaq, Azərbaycan xalqı-
nın iftixar yeri, qüruru olacaq. Şuşanın 
dağları bir də “başı dumanlı” olmayacaq. 
Çünki bu “duman”ın dağılması bizə 
çox baha başa gəldi. Minlərlə insan 
köçkünlükdə dərddən, xiffətdən vaxtsız 

dünyasını dəyişdi, doğma torpaqlarına 
dönə bilmədi. Yüzlərlə şəhid verdik, 
Şuşanın geri qaytarılması üçün minlərlə 
gəncimiz sağlamlığını itirdi, qazi oldu.

Bu gün uzun ayrılıqdan sonra fəxrlə 
deyə bilirik:–Şuşa bizimdir! Vətən torpa-
ğının hər qarışı kimi, bu şəhərin bərpası, 
onun inkişaf etdirilməsi və gələcək 
nəsillərə ötürülməsi bizim üzərimizə 
düşən ən böyük vəzifələrdəndir. Çünki 
əsası Pənahəli xan tərəfindən qoyulan 
– Qarabağın incisi sayılan Şuşa inkişaf 
etdikcə, nankor qonşularımızın yuxusu 

hələ çox ərşə çəkiləcək.
Xoş gördük! Düşmənə cəhənnəm, 

gözdağı, bizlərə cənnət ŞUŞA! 
İnanırıq ki, tezliklə xalqımızın birliyi, 

dövlətimizin iradəsi sayəsində işğaldan 
azad edilmiş digər torpaqlarımızda da 
bərpa işləri sürətlənəcək, qaçqınlar 
öz doğma yurdlarına dönəcək. Hər bir 
azərbaycanlı qəlbində böyük ümidlə 
böyük qayıdışı səbirsizliklə gözləyir.

Qabil YUSİFOĞLU,  
“Xalq qəzeti”

Oxuculara Şuşa şəhərində 
tikilmiş Molla Pənah Vaqifin 
məqbərəsinin müxtəlif 
vaxtlarda çəkilmiş üç fərqli 
şəkili təqdim edilir. Birinci 
şəkil Şuşa şəhərinin çal-
çağırlı vaxtlarını, ikincisi, 
1992-ci ilin may ayının 8-dən 
erməni qəsbkarları tərəfindən 
işğal olunandan sonra talan 
edilmiş abidənin vəziyyətini, 
üçüncüsü isə Şuşanın azad 
olunmasından sonra qısa 
müddətdə təmir bərpa işlərinin 
aparıldığını təsdiq edən 
görüntülərdir. Şuşanın başından 

“duman” çəkilir  

